
REPUBLIKA E SHQIPËRISË 
KËSHILLI BASHKIAK TIRANË 

 
V E N D I M 

 
Nr. 31, datë 28 .12. 2011 

 

PËR 

“DISA NDRYSHIME NË VENDIMIN E KËSHILLIT BASHKIAK  NR.3, DATË 

05.02.2007 “PËR SISTEMIN E TAKSAVE DHE TARIFAVE VENDORE NË QYTETIN 

E TIRANËS”, ( i ndryshuar)”. 

 

Në mbështetje të ligjit nr. 8652, dt. 31.07.2000 “Për organizimin dhe funksionimin e 

qeverisjes vendore”, neni 16, pika 2, 3 dhe 4, neni 32, gërma “f”; ligjit nr. 9632, datë 

30.10.2006 “Për sistemin e taksave vendore”, pas shqyrtimit të relacionit të përgatitur nga 

Drejtoria e Planifikimit Strategjik dhe Drejtoria e Përgjithshme e Taksave dhe Tarifave 

Vendore, me propozim të Kryetarit të Bashkisë Tiranë, Këshilli Bashkiak, 

 

V E N D O S I: 
 

1. Në Vendimin nr. 3, datë 05.02.2007 “Për sistemin e Taksave dhe Tarifave Vendore në 

Qytetin e Tiranës”, (të ndryshuar), bëhen këto ndryshime: 

 

I. PAS PIKËS 1 TË VENDIMIT, PËR MIRATIMIN E SISTEMIT TË TAKSAVE 

E TARIFAVE VENDORE PËR QYTETIN E TIRANËS, shtohet pika 1/1, si më 

poshtë: 

1/1. Përjashtohen nga pagesa e Taksës mbi pasurinë, Taksës së tabelës identifikuese dhe 

Tarifës së pastrimit dhe trajtimit  të mbeturinave për katër vjet, të gjitha subjektet e 

reja të biznesit në qytetin e Tiranës, që punësojnë mbi 50 punonjës, të marrë nga lista e 

të papunëve vetëm nga Zyrat e Punësimit Tiranë.  

 

1 / 2 Ulet detyrimi në masën 30% për Taksën e ndikimit në infrastrukturë nga lejet e 

ndërtimit, për të gjitha e subjektet e ndërtimit, që punësojnë mbi 75 punonjës, të marrë 

nga lista e të papunëve vetëm nga Zyrat e Punësimit Tiranë 

 

Për zbatimin e kësaj pike të vendimit, të përgatitet dhe nënshkruhet akt – marrëveshja. 

 

2. Në zbatim të vendimit, të përgatitet dhe të nënshkruhet akt – marrëveshje me subjektet 

që i përgjigjen kësaj nisme, duke përcaktuar të drejtat dhe detyrimet e palëve. 

 

3. Ngarkohet Drejtoria Juridike, Drejtoria e Planifikimit Strategjik, dhe Drejtoria e 

Përgjithshme e Taksave dhe Tarifave Vendore, për zbatimin e këtij vendimi. 

 

4. Ky vendim hyn në fuqi 10 (dhjetë) ditë pas shpalljes.   

                                                      

K R Y E T A R I 

 

Niazi KOSOVRASTI 


